
Efni: Umsögn um frumvarp til breytinga á lögum um Stofnun Vilhjálms 
Stefánssonar og Samvinnunefnd um málefni norðurslóða, nr. 81/1997.

í frumvarpinu er gert ráð fyrir að fellt verði niður ákvæði í gildandi lögum um að við 
stofnunina sé starfandi sérstök stjóm. Athugasemdir mínar sem forstöðumanns eru 
eftirfarandi:

Það er réttilega bent á það í athugasemdum með frumvarpinu að fyrirhugaðar 
breytingar séu í samræmi við breytt viðhorf gagnvart hlutverki forstöðumanna og 
ábyrgð gagnvart ráðherra, auk þess sem verið sé að laga lög um stofnunina að lögum 
um réttindi og skyldur starfsmanna ríkisins frá 1996. Þannig er um að ræða formlega 
rökrétta og eðlilega leiðréttingu þannig að lögin um Stofnun Vilhjálms Stefánssonar 
stangist ekki á við þær ytri og innri breytingar i stjómsýsluháttum sem ríkisstofnanir 
margar hafa gengist undir undanfarin ár. Þetta á m.a. við um nokkrar stofnanir 
umhverfisráðuneytisins.

A hinn bóginn má benda á að reynslan af stjóminni hefur verið góð og á meðan hún 
hafði til þess umboð tók hún virkan þátt í starfsemi stofnunarinnar og styrkti á margan 
hátt faglegan gmndvöll hennar. Að vissu leyti er mikilvægt lítilli stofnun, með vítt 
starfsvið, að geta leitað til stjómar með ráðgjöf, hugmyndavinnu og ákveðna aðkomu 
að verkefnum. Það hefur ekki komið til þess að hlutverk eða starfssvið stjómar og 
forstöðumanns hafi valdið ágreiningi á neinn hátt enda skilgreindi stjóm 
stofnunarinnar sig fljótlega sem faglega ráðgefandi og til stuðnings forstöðumanni og 
stofnun við almenna stefnumörkun og mótun framtíðarsýnar. Stjómin hefur einnig 
haft hlutverk sem tengiliður milli stofnunarinnar og Samvinnunefndar um málefiii 
norðurslóða þar sem eiga sæti fulltrúar stofnana og samtaka sem sinna 
norðurslóðarannsóknum á Islandi.

Niðurstaða min er þannig sú að fyrirhuguðum breytingum geti fylgt bæði kostir og 
gallar. Það er formlega rökrétt og eðlilegt að gera þessar breytingar i samræmi við ný 
viðhorf til stjómunar ríkisstofnana, en jafnframt hafa fylgt þvi kostir að hafa slíka 
stjóm starfandi stofnuninni til halds, trausts, ráðgjafar og aðhalds.

Virðingarfyllst,
/

Níels Einarsson

